Motto: As ik dich zeen
Jaorverslaag
Jaorvergadering

Op 9 juni heel vastelaovesvereiniging de Wien eur jaorlikse Algemeine Leejevergadering. De 84
aanwezige leeje zérgde ouk door d’'n interessante agenda veur eine gooje vergadering.

Door énduutelikheid betreffende entreeheffinge beej de evenenemente en veurtzetting van
oétbringe van de CD leep de vergadering behuurlik oét en raakte de gemoedere eine inkele kier
behuurlik verhit. Nao ein korte schorsing kés de vergadering normaal veurtgezatte waere.

Tiedes de jaorvergadering is d'n hiér Frank Breuren aangesteld as aspirant lid van de Raod van EIf.
D'n hiér Jeroen Sieben is door de jaorvergadering gekaoze tot raodslid beej de Raod van EIf.
Mevrouw Yvonne Timmermans en d’'n hier Frans Noij hebbe eur funksie as bestuurslid van de
vereiniging neergelag. Mevrouw Thea Josten en d'n hier Marcel van Hoften woorte gekaoze as
bestuurslid, respectievelik 2¢ sikkertaris en 1¢ penningmeister.

As motto woort veur 't jubileumjaor 2011 ‘As ik dich zeen’ gekaoze.

Tiédes de jaorvergadering vond ouk de prissentasie van de pakke, die gedrage waere tiédes 't
meitrekke in de Venlose optoch, plaats. De aanwezige leeje ware ziér enthousias euver 't eur
getoénde pak.

Nao aafblaoze van 't Midzomerfestijn haet de vereiniging zich good gegaeve in 't Juliana park wao
veur d'n iérste kier ein culinair evenement onder de naam ‘Lekker Venlo’ plaatsvéond. Heej woort

met name de invélling van de bar en de fietsestaliing geregeld. Ouk de codrdinasie waas in hand

van de Wien, en nao tevreejeheid van de juniorkamer de organisatore, woorte weej al weer veur
ein volgende edisie gevraog.

Leedjesmatinee

Op zbndaag middaag 10 oktoéber hil de Wien eur jaorlikse leedjesmatineé. Doordet weej
aafgelaope jaor al z6'n 180 bezeukers mochte dntvange woort dit evenement in ‘t Jeughoés op de
Maagdenberg gehalde. Weej hebbe dao toch mier ruumte en kinne umdet 't eine zaal is de minse
miér betrokke halde beej de optraejes op de buun. D’n aanloup waas ouk dit jaor weer groeét ein
kleine twieéhénderd minse mochte weej verwelkdmme in eine veur de gelaegeheid verduusterde
en leuk aangetrokke zaal. De meiwerking van de minse van 't Jeughoés waas ouk geweldig. Binne
de vereiniging woort al euver vervolging veur 't kémmend jaor in dezelfde stiel gespraoke. D'r ware
dit jaor 8 inzendinge en de kwaliteit waas weer ens hoeégstaond. Oet dees 8 inzendinge meuste
oetintelik de veer beste die dit jaor weer op de CD zulle verschiéne gekaoze waere, en dit waas
weer gén gemekkelikke opgave. De zwaorgewichte Dreej en ein hallef tonke met Rick Custers,
Marc Beerkens, John Storm en Wiel Holthuysen wonne de leedjesmatineé met Ozze Vastelaovend.

Haos te moei um waor te zien door Marc Houwen, Ed Sonnemans en Leon Helgers woort nummer
twieé gevolg door niejkommer Mai Anrochte met Wae brink mich nao hoes.



De schoeénste kleure, gezénge door Alwin Grijseels, Mark Vijver en Alex van den Beucken oftewaal
‘De Kompane’ woort nummer veer. 't Belaof ouk dit jaor weer ein geweldige CD te waere.

Inscheete

D'n elfde van d’'n elfde begint veur iddere rechgeaarde vastelaovesvierder de vastelaovend. Zoé
ouk weer dit jaor, op dénderdaag 11 november woort de vastelaovend op passende wies
ingeschaote. Ein leuk programma woort veur ‘'t stadhoés aafgedreijd waobeej 6zze vors ouk nog
ein stokske van de prissentasie veur zien raekening moch neeme. Det de waergode ds neet good
gezind ware woort met ein kérrelke zalt genaome, 't waas weer gezellig.

BCL treffe

Zbéndaag 21 november zoele weej richting Horst aan de Maas gaon wao d'n Dreumel dit jaor de
organisasie van 't BCL treffe veur eur raekening noome. Umdet 6s zustervereiniging De Vaegers
eur 33 x 11 jadrig bestaon met ein resepsie op daen daag in 't gare gehange hadde woort beslaote
heej nao toe te gaon. Raod en bestuur meinde det weej beej ein Venlose zustervereiniging neet
weg koste bliéve.

Aaftraeje mit Joeks

Zaoterdaag 27 november waas 't gedaon veur hoégheid Maan I en zien adjedante Nick en Joep,
eur aaftraeje stond op 't program. Dit evenement wat toch al inkele jaore onder drék steit meus
weer en sein oppepper kriége. D'n opzet kin weinig groéter gezeen de beperkte meugelikhede beej
GKM. De joekskemissie had in naovolging van iérdere jaore weer gekaoze veur eine meis staonde
opzet. 't Nieje prissentasieduo Petra Houwen en Ruud Engels wiste de minse al gouw op de
dansvloer te kriege en onder de meziék van Herman en Dave Detillon woort de vloer duchtig
opgepoets. Os winnende leedjes woorte ten gehuure gebrach en de iérste CD woort aan Herman
Detillon oétgereik. Naodet de offisjele 6ntmanteling van 't trio en de opnaame beej de Ald
Adjedante en de Ald Prinse ein feit waas woort door ein iérehaag van de Karrewaansgarde Venloo
van de buun aafgegaon en eindigde 't offisjele gedeilte van d’'n aovend. De vaerdere invélling met
zang gebeurde door Frank Donders en Ron van Haeff waonao ouk nog Gé Deenen de zaak op stelte
zette.

Wien kerskiene

Ein niej evenement binne de vereiniging ging op vriédaagaovend 10 december van start. Boéte 0s
eige vaste leeje die we altiéd weer op 6s evenemente zeen ware d'r toch behuurlik wat ald- en neet
Wienleeje aanwezig op de kienaovend. Met 't vakkundige veurlaeze van de hummerkes woort d'r
geregeld kien geroope en woorte de priéze, die d’r euveriges mochte zien aan de diverse winnaars
oétgereik. Truukiékend op deze aovend kinne we concludere det we d'r ein evenement beej hebbe
gezeen 't enthousiasme nao aafloup. Perfisiat heejveur aan de evenemente kemissie!

Vastelaovesmert

Zondaag 16 jannewari ging de jaorlikse Wienmert weer van start. Dit evenement, ein vaste waerde
op de Wienkalender, is behuurlik aan slieét énderhevig. Vanoét de evenemente kemissie en
meiwerkende standhalders is de animo flink aafgenaome. De vraog is of we heejmei taege wil en
dank métte doorgaon. Vanoét de evenemente kemissie zien al ideeje euver eine andere opzet van
dae middaag.

Prinsegala

Zaoterdaag 29 jannewarie waas 't intelik zoéwiéd, de nieje Hoégheid en zien adjedante woorte
oetgeroope. In taegestelling tot 't jaor heejveur koste we s’'middaags bijna in de zomerjas nao 't
bekintmake van 't nieje trio veur Iéreleeje, bestuur en Raod van Ellef 't tradisionele



boeremoosaete. Op ein geheime lokasie wuurt 't trio alvés veurgesteld aan de minse die in 't
sezoen 't meis met eur te make hebbe. Um 't oétkdmme saoves op de Galaaovend good te laote
verloupe waere heej al de nuuédige aafspraoke gemak, dit gebeurt aevel pas naodet 't nieje
jubileumtrio veurgesteld woort. Dit veurstelle gebeurde in de vorm van ein fop trio te weite de
dreej iérdere jubileumprinse van de Wien. Hay d'n iérste as 11 jatrige, Lei d'n iérste as 22 jatrige
en Lei d’'n twiéde as 33 jadrige jubileumprins. Wie det dreejtal teveurschién kwaam wiste de meiste
al det 't 44 jadrige jubileumtrio oét de Raod van Ellef meus kémme, en zoé waas ‘t. Jos d'n Derde
met zien adjedante Marcel en Roland zoele és dit jaor veurgaon in de vastelaovend. Naodet 't
boeremoos en de wors nao binne gewerk ware ging 't gezamelik weer truuk nao Huize
Maagdenberg alwao ditzelfde ritueel van oétkémme nog eins euver gedaon woort tiédes de
Prinsegala. 't Jubileumtrio waas bekint en de feesaovend kds beginne. De muzikale klanke woorte
door Paul Chapman, Tommy Thomson, Big Benny en neet te vergaete s eige wienleedjes de zaal
ingeslingerd. Groét komplement aan de oétbaters van Huize Maagdenberg die 't aete, zelfs
oétgeserveerd, veurtreffelik geregeld hadde. Dank heejveur!

Vlagheise en Privéresepsie

Zb6ndaag 30 jannewarie woort onder de muzikale begeleiding van Joekskepél de Nachravers de
wienvlag door Prins Jos d'n Derde in top gehese. Veurdet weej det met champagne koste viere
woort netuurlik de proclamasie veurgelaeze en de liéfspruek van és nieje trio gebrach. Naodet de
sleuteleuverdrach had plaatsgevénde en Ald Prins Maan d’'n Iérste beej de Ald Prinse gallerie waas
beejgehange koste we beginne aan de privé resepsie. Dees waas netuurlik weer gezellig zoé onder
0s en deurde veur sdmmige tot 't sloéte van 't kefee laat in d’n aovend.

Op dénderdaag 3 fibberwarie woort in klein kommité onder 't beejzien van 6s trio 't nieje jeugtrio
van de Wien aan mekaar veurgesteld. Prins Joey I adjudante Dimphy en adjudante Laura zoele dit
jaor de jeug in de Wien as dreejspan veurgaon. De offiesjele ontholling vond aevel pas op vriédaag
4 fibberwari plaats tiedes de jeugaovend.

Zaoterdaag 5 fibberwari woort tieédes de jeugmiddag ein leuk programma aafgewerk. De zaal waas
ziér good gevéld en goof mn. de Jeugkemissie ein good geveul. s’Aoves vanaaf 18.00 oor heel 't
jeugtrio eur resepsie die steeds drokker wuurt idder jaor, vanoét de groeéte Wien wuurt heej auk
al nao idders tevreejenheid al inkele jaore vuél aandach aan bestaejt.

Groeéte resepsie en zondaag 13 fibberwari

Naodet weej um 10.30 gestart ware met de Heilige Mis die as van alds klénk as ein klok ging 't in
optoch door de wiek. De route die 't meis door de ‘alde wienwiek’ trok, trok vuuél bekiéks. 't
Vuuéle struijgood kwaam beej sdmmige toch waal hard aan, misschiens is 't veur volgende trio’s
meugelik um met spekkies of schuumkes te goeéje. Um 14.00 starte de Groeéte Resepsie, onder
begeleiding van VHK woort dae middaag op ein veur és jubileumtrio ziér spesjale wiés ingevold.
Tot laat sténde ze op de buun um de vuuéle felisitasies en kedoo’s in édntvangs te neeme. Ut waas
geweldig, of wie d'n Hoeégheid zag ‘Wat we gehaop hadde , hebbe we gekrege’!

Groéte Zitting

Vriédaag 25 fibberwari woort in de Maaspaort de Groeéte Zitting van Vastelaovesvereiniging de
Wien gehalde. In ein matig gevdlde maar door de Technische Kemissie moej aangetrokke zaal,
traoje ein keur van artieste op die gezeen de stumming in de zaal zeker de meujte waerd ware.
Niej dit jaor waas de interaksie met 't pebliek. Doordet in de zaal ein kleine buun geplaats waas
kés me van hiel dichbeej de optraejes meimake. Ouk 6s trio is wis dees buun geregeld te vinde.
Met optraejes van o.a. Damazoeé, Herm Pollux, Caroline de Bie, Um en Um en netuurlik ds eige
leedjes ging 't nao 't baetere goeéj en smiétwerk van de Tanzgarde 1871 oét Kreifeld. Naodet de
Toddezék de zaal al op de kop gezatte hadde woort aafgeslaote door de Carnavalsband, hard maar
waal good. Truukkiékend kinne we zegge det dit weer ein geweldige zitting waas, haopelik kdémme
heej volgend jaor mier minse op aaf.



Zbondaag 27 fibberwari kwame weej al vruuég beejein um veur de start van de zg. Blierickse daag
um ein bezeuk te bringe aan de residensie van os trio aan de Robijn in Venlo-Zuid. Met ein groét
gezelschap waoronder, joekskepéel Span Herres woort de buurt al vruueg wakker gemak. Nao ein
gezellig samezien ging 't rond half ein richting 't Raodshoés in Blieérick um de felisitasies euver te
bringe aan 't Bliérickse trio, daonao ging 't richting de Vaegers, ein hepke beej G.K.M., de
Moeraskwakers en aafsloétend nao Boete de Paort.

Maondaag 28 fibberwari woort 't Vastelaoves Fortisimo concert beejgewoénd, dit evenement wao al
jaore de vastelaovesvereiniginge ein kleurig decor vorme is ein neet mier weg te dinke evenement
wao ‘de Wien’gaer aan mei blief doon.

Woensdaag 2 miért woort in 't Jeughoés aan de Maagdenberg weer de seniorezitting gehalde. Dit
door en met de Wien georganiseerde evenement wao vueél Wienartieste eur opwachting make is
altiéd ein leuk gebeure.

Vriédaag 4 miért Schoéledaag

"t Trio en inkele raods- en bestuursleeje bezeuke dae’'n daag de chréche en inkele schoéle in de
wiek. s’Aoves woort de letste resepsie veur de vastelaovend beej de Kwas bezdéch waornao 't dan
eindelik ech kos beginne de Vastelaovend.

Vastelaovend

Tradisioneel kump de RVE Vastelaoves zondaag um 12.00 oor beejein waonao same met 0s
Wienjeug 't nieje trio van Jocus toekdms bezbch en gefeliciteerd wuurt. De vastelaovesdaag woorte
beej wiéze van oétzdndering op de zdndaag en maondaag in de stad beej 6s twiéde residensie de
Gaper gevierd.

Dinsdaag wuurt gewueénlik gestart met de vastelaovesbrunch. Naodet ‘t trio 't buffet geadpend
had koste de vueéle andere aanwezige eur buukske rondaete aan ein good vastelaovesontbijt.
Dinsdaag is aevel ouk altiéd d’'n daag det we de vlag striéke en wao mot dit anders gebeure as beej
0s eige residensie Huize Maagdenberg. Vincent en Bianca hadde alles oét de kas getrokke en zelfs
laevende meziek in de vorm van Paul Chapman geregeld. Nao eine geweldige aovend wao ouk 0s
jeugtrio zich van eure beste kant leet zeen kwaam veur 0s trio toch det 6nvermijdelikke moment.
Net zoeéas zien 43 veurgengers meus ouk deze jubileumprins weer met twieé bein op de grénd
gezatte waere. Door middel van 't striéke van de vlag woort dit rond de klok van twellef oor ein feit
en kwaam aan alle klatergold weer ein ind.

Alles samevattend kinne we truuk kiéke op ein good vastelaovessezoen waorin de Wien zich weer
ens van ziene beste kant haet laote zeen.

Sikkertaris Jos Vullings



